
Akronimu
MAE 		  Ministériu Administrasaun Estatál
PNDS 		  Programa Nasionál Dezenvolvimentu Suku 
FDCH 		  Fundus Dezenvolvimentu Capital Humano 
EJS 			  Ekipa Jestaun Suku
KPA 			  Komisaun Planeamentu no Akontabilidade 
EIP 			   Ekipa Implementasaun Programa
EOM 		  Ekipa Operasaun no Manutensaun
FS 			   Fasilitador Suku

Sumariu Ezekutivu
Relátoriu ida ne’e hanesan relatóriu anual ne’ebé kada tinan Programa Nasionál Dezenvolvimentu 
Suku (PNDS) halo hodi submete ba iha Ministériu Administrasaun Estatál. Relátoriu ida ne’e esplika 
konaba rezultadu ne’ebé mak atinji durante tinan ida ne’e tuir Planu Asaun Anual 2017 PNDS nian. 
Ba tinan 2017 PNDS kontinua implementa iha suku 442 husi implementasaun tinan kotuk (2016) 
nian, komesa hari’i uma ba Ofisial Polisia Suku (OPS) no mos halo preparasaun atividade Programa 
Retornu Ekonomiku Báziku (PREB).
Rezultadu implementasaun PNDS ba iha Relatóriu Anual ida ne’e sei kobre rezultadu prinsipál ba 
implementasaun jeral (ezekusaun orsamentu no atividades) husi fulan Janeiru – Dezembru 2017. 
Resultadu xave maka:

Progresu Ezekusaun Orsamentu PNDS

Ba tinan 2017 Governu Timor Leste liu husi Ministériu Administrasaun Estatál aloka orsamentu ba 
PNDS ho montante $1,200.000.00 miloens ho nia rubrika mak hanesan transferensia publiku no 
bens de servisus ne’ebé gastus atinji ona 88%.

Progresu Gastus Subsídiu Operasional no Infraestrutura Suku

Faze I siklu 3 (Suku 149) osan husi tinan 2017
Orsamentu operasional Faze I siklu 3 iha tinan 2017 hamutuk $400,000.00 ba suku 149 no osan restu 
husi Faze I siklu 2 nian hamutuk $771,427.80. Nune’e total orsamentu subsídiu operasional ba suku 
sira $1,171,427.80 no gastu ona $566,188.70 (48.33%) husi total ne’ebé mak aloka. Orsamentu ba 
infraestrutura hamutuk montante $6,631,250.00 (siklu 2 nian) no gastu ona $6,197,067.07 (93%). 
Suku sira seidauk simu orsamentu subsídiu infraestrura ba siklu 3.

Faze II siklu 2 (Suku 91) osan husi tinan 2017

Faze II siklu 2, alokasaun orsamentu operasional hamutuk $533,750.00 no osan restu husi siklu 1 
nian hamutuk $94,524.47. Neéduni, total osan operasional ba faze ida ne’e hamutuk $628,274.47 
no gastu ona $465,715.91 (74%). Ba infraestrutura hamutuk montante $4,026,250.00 no gastu ona 
$3,820,679.15 (95%)

Faze III siklu 2 (Suku 202) osan husi tinan 2017

Faze III siklu 2, subsídiu orsamentu operasional husi governu hamutuk $1,055,735.10 no aumenta 
orsamentu restu husi Faze III siklu 1 nian $152,893.20. Neéduni ba Faze III siklu 2 total orsamentu 
operasional hamutuk $1,208,628.30. Husi montante ne’e gastu ona ba iha tinan 2017 hamutuk 
$52,440.95 (4.34%). Ba infraestrutura hamutuk $8,635,605.38, husi montante refere gastu ona 
$7,819,381.34 (90.55%).

Progresu fiziku

Projeitu ba tinan ida ne’e iha siklu 2 hanesan:
Faze I siklu 2 hamutuk 217 projeitus ne’ebé implementa iha 149 suku. Projeitus ne’e hahú iha tinan 
2016 no kontinua iha 2017 ne’ebé ho ninia progresu fiziku atinji ona 95,05%.
Faze II siklu 2 hamutuk 143 projeitu ne’ebé implementa iha 91 sukus. 

Projeitus ne’e hahú iha tinan 2016 no kontinua iha 2017 ne’ebé ho ninia progresu fiziku atinji ona 
96,21%.
Faze III siklu 1 hahu husi tinan 2015 - 2017 hamutuk 385 projeitu iha 202 suku. Husi total projeitu 
refere to’o iha tinan 2017 kompleta ona 100%.

Treinamentu

Treinamentu ba Ekipa Jestaun Suku no komunidade kompleta ona modul A-L. Faze I siklu 2, no 
faze II siklu 2 iha partisipasaun ema nain 2,549 husi EJS no 3,117 komunidade.
Treinamentu ba Funsionáriu PNDS - Alokasaun orsamentu ba tinan ida ne’e husi FDCH hamutuk 
montante $150,000 ezekuta $121,376.80 (81%). Total benefisiáriu ba tinan ida ne’e hamutuk ema 
nain 105 (F:19 & M:86).

Progresu Igualidade Jéneru no Inklusaun Sosial

83% husi atividade Planu Asaun Anual (PAA) Jéneru no Inkluzaun Sosiál (JIS) PNDS kompleta ka 
lao hela iha 2017.

1. Introdusaun

1.1 Fundus

Planu Estratéjiku Dezenvolvimentu Nasionál (2011-2030) identifika prioridades dezenvolvimentu 
sosial no ekonómiku nasaun nian. Atu atinji metas planu ida ne’e, Governu Timor-Leste dezenvolve 
ona programa dezentralizadu ne’ebé foka ba dezenvolvimentu lokal iha nivel komunidade iha sukus 
no aldeias. Planu ne’e mos presiza Governu Timor-Leste atu fornese oportunidades atu hasa’e 
partisipasaun no involvimentu sidadaun nian iha dezenvolvimentu lokal. Aselera dezenvolvimentu 
infraestrutura no asesu ba atendimentu públiku importante atu atinji metas dezenvolvimentu 
planu nian, iha tempu hanesan hamosu benefisius sosial no ekonomiku ne’ebé sei kontribui ba 
dezenvolvimentu Nasionál ne’ebé diak, sustentavel no justu ba ema hotu.

Atu responde ba iha planu estratéjiku ida ne’e, Governu Timor Leste estabelese Programa Nasionál 
Dezenvolvimentu Suku (PNDS) hodi bele aselera dezenvolvimentu husi baze. PNDS hanesan 
programa nasionál ho durasaun tinan 8 husi 2013-2021 no kada tinan hetan alokasaun subsídiu 
husi Governu Timor Leste hodi implementa programa infraestrutura basiko iha suku hotu.

Iha tinan 2017, PNDS la hetan alokasaun ba orsamentu infraestrutura. Maibe, Governu Timor Leste 
liu husi transferensia publika aloka orsamentu ba subsídiu operasional hamutuk $400,000.00 ba 
suku 149 hodi halo preparasaun ba iha implementasaun iha tinan 2018.

Atividade seluk ne’ebé mak PNDS hala’o durante tinan ida ne’e mak hanesan: pilotu hari’i uma 
ba Ofisial Polisia Suku (OPS) hamutuk 14 ho orsamentu hamutuk $500,000 ne’ebé apoiu husi 
Governu Nova Zelandia. Prosesu implementasaun tuir Memorandu Entendimentu sei liu husi 
Manual Operasional PNDS nian. PNDS mos halo preparasaun treinamentu ba Programa Retornu 
Ekonomiku Báziku (PREB).

1.2 Objetivu

PNDS iha objetivus ba implementasaun programa hanesan tuir mai ne’e:
META: Hadi’ak kondisaun sósiu-ekonómiku no governasaun lokál ba mane no feto sira iha suku 
laran iha Timor-Leste liu husi infraestrutura ne’ebé komunidade mak jere rasik.

1.3 Planu Monitorizasaun & Avaliasaun PNDS 2017

1.4 Rekursu

1.4.1 Finansa
Governu Timor Leste liu husi Ministériu Administasaun Estatál ba tinan 2017 aloka orsamentu ba 
Programa Nasionál Dezenvolvimentu Suku (PNDS) ho montante $1,200,000.00. Bele hare esplika-
saun detailu hanesan iha tabela tuir mai:

Tabela 1. Ezekusaun Orsamentu PNDS 2017

1.4.2 Rekursu Humanu

Funsionáriu PNDS hanesan mákina ba implementasaun programa iha nivel Nasionál nomos Mu-
nisipiu hodi asegura ba kualidade implementasaun programa ba iha komunidade iha suku hotu. 
PNDS nia funsionáriu permanente hamutuk 366 ne’ebé desloka iha nivel Nasionál no Munisipiu no 
funsionáriu ajente administrativu ne’ebé desloka iha Nasionál no Munisipiu hamutuk ema nain 26.

Tabela 2. Funsionáriu Públiku PNDS Permanente 

Tabela 3. Ajente Funsionáriu Públiku PNDS

1.4.3 Kapasitasaun
PNDS tinan-tinan hetan orsamentu ba kapitál humano husi FDCH hodi kontinua fo kapasita-
saun ba Diretores, Xefe Departamentu sira nomos Funsionáriu iha nivel Nasionál no Munisipiu 
tuir prioridade programa. Orsamentu refere PNDS aloka ba treinamentu téknika no profession-
al ne’ebé koresponde ho nesesidade servisu iha PNDS Nasionál no Sub-Nasionál ne’ebé hala’o 
iha rai laran no mós iha estranjeiru hodi aumenta sira nia abilidade, kunesimentu no kapasidade 
hodi kontribui ba kualidade servisu ba PNDS. Alokasaun orsamentu ba tinan 2017 husi FDCH 
hamutuk montante $150,000.00 ezekuta $121,376.80 (81%). Total benefisiáriu ba tinan ida ne’e 
hamutuk 105 (F:19 & M:86). Implementasaun programa treinamentu la’o ho susesu no tuir duni 
planu ezekusaun. Detallu kona-ba atividade treinamentu maka deskreve iha tabela kraik ne’e:

Tabela 4. Treinamentu Ne’ebé Finansia Ona Husi FDCH 2017

Iha tinan 2017, PNDS mos hetan apoiu husi Governu Australia hodi kontinua fo kapasitasaun ba 
Funsionáriu PNDS hamutuk 526 (Feto = 186, Mane = 340) ho nia area spesifikasaun treinamentu mak 
hanesan: rezolusaun konflitu, sistema jestaun informasaun (MIS), informatika (ITC), area tekni-
ku (bee mos no eletrisidade), diskursu publiku, dezenvolvimentu inklusivu no jestaun finansas.

2. Rezultadu Implementasaun PNDS 2017
PNDS iha rezultadu prinsipál 6 ne’ebé mak atinji ona liu husi atividade sira ne’ebé mak defini husi 
Planu Monitorizasaun no Avaliasaun 2017. Tuir mai esplikasaun detailu konaba rezultadu imple-
mentsaun tuir planu M&A 2017 ne’ebé hahú husi fulan Janeiru-Dezembru 2017.

2.1 Hametin PNDS nia Sistema, Prosesu no Prosedimentu

Atividade 1.1 : Halo Transferensia Orsamentu ba 244 Suku 
Iha tinan ida ne’e Governu Timor Leste aloka orsamentu ba PNDS ho montante hamutuk ba iha 
$400,000.00. Husi orsamentu ida ne’e suku 149 mak hetan 40 porsentu husi sira nia orsamentu ba 
subsídiu operasional. Iha tinan 2017 suku sira la hetan alokasaun foun ba subsídiu infrasetrutura-
Gastus subsídiu Operasional & Infraestrutura Faze I, II & III Janeiru-Dezembru 2017 hanesan tuir 
mai ne’e:

PNDS hetan apoiu husi FDCH iha tinan 2017 atu fo treinamentu ba ema nain 90. Resultadu atual 
maka ema nain 105 hetan benefisiu treinamentu husi fundu (haree detalhu iha seksaun 1.5.3). Nu-
meru partispasaun feto iha treinamentu atinje 30%, menus oituan husi PNDS nia tarjetu 40%. Nume-
ru partisipasaun feto menus iha treinamentu tamba total funsionáriu feto husi grupu alvu treinamentu 
(staff nasional no Fasilitador Tekniku Postu Administrativu) seidauk atinje 40%.

Atividade 1.2 : Staff PNDS Hetan Treinamentu 

Atividade 1.3 : Registu no Rejolve Keixa  

PNDS liu husi Ekipa Jestaun Keixa iha Sekretariadu PNDS nasional simu ona keixa hamutuk 43 
husi setor relevantes hotu. Wainhira halo verifikasaun 30 husi asuntu ne’e identifika laos tama iha 
kategoria kazu / keixa no 13 konsidera hanesan kazu / keixa duni. Husi kazu 13 ne’e, keixa 5 iha liga-
saun ba politika no prosedimentu PNDS, keixa 5 konaba kualidade konstrusaun no keixa 3 tama iha 
kategoria fraude. Keixa 13 ne’e konsidera hanesan resolvidu ona tuir mata dalan PNDS. Iha 2017, 
PNDS mos estabelese ona Komite Resolve Keixa ne’ebé halo enkontru dala 4 durante tinan ida nia 
laran hodi verifika kategoria no status asuntu ne’ebé Sekretariadu PNDS simu.

Sistema Jestaun Informasaun (MIS) PNDS

Hodi monitor didiak dados PNDS, PNDS kria ona Sistema Jestaun Informasaun (MIS). Iha 2016, 
ekipa PNDS nasional mak jere no hatama dados iha sistema ne’e. Iha 2017 sistema halo ona in-
stalasaun ba 13 Munisipius no ekipa MIS Munisipiu hatama ona dados sosial, finansas no tekniku 
fulan-fulan.

2.2 Hasa’e Partisipasaun no Kapasitasaun komunidade Sira

Atividade 2.1 : Kapasitasaun kontinua ba Membrus Ekipa Jestaun Suku no komunidade 

Formasaun no kapasitasaun ba iha Ekipa Jestaun Suku kontinua halao husi ekipa PNDS ba mem-
bru EJS husi 442 suku. Treinamentu ida ne’e halao atu aumenta kapasidade EJS iha areas Planea-
mentu, Jestaun, Konstrusaun, Finansas, Operasaun no Manutensaun (modul A-L). 

Treinamentu ba Ekipa Jestaun Suku no Komunidade kompletu ona ba tinan 2017 hamutuk ba 
partisipasaun EJS: 2549 no komunidade 3,117. Total partsipante: 5666 (Feto: 2519 – 44%, Mane: 
3147 (56%)).

Treinamentu ba Ekipa Jestaun Suku (EJS). 

2.3 Infra-estrutura ho Kualidade Di’ak hari’i no Mantein ona Husi 
      Komunidade 

Atividade 3.1 : Kualidade Tekniku Projeitu PNDS
Iha fulan Maiu 2017 PNDS servisu hamutuk ho Program Apoiu PNDS hodi halo avaliasaun tékniku 
ba Projeitu PNDS ne’ebé implementa iha tinan 2017. Husi peskiza ne’e rasik hatudu rezultadu 
ne’ebé diak tebes ba iha kualidade Projeitu ne’ebé implementa husi komunidade. Avaliasaun ne’e 
halo ba iha Munisipiu Ainaro, Dili, Lautem, Manufahi and Oecusse no inklui projeitu hanesan Uma 
Profesora, Mini Merkadu, Klinika Maternidade, Instalasaun Be’e Mos, Estrada Rural no projeitu 
aumenta sala eskola. Rezultadu husi peskiza ida ne’e hatudu katak 93% Projeitu PNDS hetan 
klasifikasaun ‘Apropriadu ba Objetivu’ Diak ka Exelente. 94% husi projeitu ne’ebé avalia hetan 
klasifikasaun diak ka exelente relasiona ho impaktu ba ambientál. Rezultadu husi avaliasaun ne’e 
hatudu katak komunidade sira bele hari’i infraestrutura ho kualidade diak. Projeitu tuir mai hetan 
rezultadu ‘exelente’ husi avaliador sira.

Estrada – Suku Malelat, Passabe – Oecusse. Total kustu: $48,500.00 Estrada ne’e ho naruk metru 
538 inklui mos drenazen no plat deker rua. Komunidade sira hili projeitu ida ne’e hodi ajuda trans-
porte sira nia modo ba mekardu, no mos loke asesu ba fasilidade saude no edukasaun iha sira nia 
suku.

Estrada Beton iha Suku Malelat, Postu Pasabe, RAEOA. 

Edukasaun - Suku Macadade, Atauro – Dili. Total kustu $48,500.00. Diretór eskola hatete katak 
“uluk eskola ne'e uza sala ida iha igreja, no sala ida tan iha profesór nia uma rasik ho distánsia liu 
kilómetru 1 husi eskola. Ho sala-aula sira ne'ebé foun, iha eskola nia laran, labarik sira kontente loos 
no agora sira foka liu ba sira-nia estudu”.

Estensaun Escola iha Suku Macadade, Postu Administrativu Atauro, Munisipiu Dili.

Irigasaun – Suku Aelebere, Iliomar – Lautem. Total kustu: $44,000.00 Kanál irrigasaun nia naruk 655 
m ho kondisaun di’ak tebes, inklui ponte ki’ik ne’ebé halo ho ai parese forte no estavel. Natar sira 
hetan irrigasaun bee husi sub- projeitu ida-ne’e.

Kanal Irigasaun, Suku Aelebere, Postu Administrativu Iliomar, Munisipiu Lautem.

Irigasaun – Suku Clacuc, Fatuberliu – Manufahi. Total kustu: $53,250.00 Komponente hotu-hotu 
husi sistema ne’e halo ho loloos. Obra ne’e kompostu husi maizumenus 100 m kanál ho fatuk si-
mente-masa, kanál rai 1 km, galeria estrada 2. Produtu agrikultura husi irigasaun ne’e inklui: modo, 
foos, batar, fore-rai, koto, hudi, ai-farina, ai-nanas.

kanal Irigasau iha Suku Clacuc, Postu Administrativu, Fatuberliu, Munisipiu Manufahi.

Atividade 3.2: Monitorizasaun no Supervisaun ba Projeitu PNDS  

Iha 2017 ekipa PNDS halo monitorizasaun ba 240 sukus ba 360 Projeitu.

Faze I siklu 2

Projeitu 217 hahú implementa husi komunidade iha fulan Julhu 2016 no progresu fiziku rata nasi-
onál atinji ona 95,05%. Husi projeitu 217 mak 80 iha prosesu finalizasaun konstrusaun, enkontru 
akontabilidade final. Projeitu sira ne’e sei fo benefisiu ba komunidade hamutuk 108,033 (Mane: 
54,451 & Feto: 53,382).

Total Projeitu Faze I Siklu 2 (149 sukus) Hamutuk 217 Projeitu no Kada Kategoria no 
Orsamentu
Partisipasaun Komunidade iha Konstrusaun

Faze I siklu 2

Projeitu 143 hahu implementa husi komunidade iha fulan Augustu 2016 no progresu fiziku rata 
nasionál atinji ona 96,21%. Projeitu 51 mak iha prosesu finalizasaun konstrusaun no enkontru 
akontabilidade final. Projeitu ne’e sei fo benefísiu ba komunidade hamutuk 96,382 (Mane: 36,611 no 
Feto 56,771).

Total Projeitu Faze II Siklu 2 (91 sukus) Hamutuk 143 Projeitu no Kada Kategoria no 
Orsamentu

Projeitu hamutuk 360 husi faze I no faze II siklu 2 maioria kompletu ona konstrusaun no balun hetan 
ona inagurasaun husi parte Membru Governu no Governu Lokal hodi projeitu sira ne’e entrega 
formalmente ba iha komunidade no autoridade lokal hodi bele tau matan ba iha kontinuasaun no 
manutensaun.

Ministru Administrasaun Estatál Sr. Valentim Ximenes Sibolikamente Inagura Projeitu PNDS iha Suku Beco, 
Postu Suai Villa, Munisipiu Covalima. 

2.4 Hametin Kordenasaun no komunikasaun

PNDS halo enkontru regular ho parseiru M&A sira dala 3 iha 2017 ho parseiru M&E hanesan TAF, 
FONGTIL, Belun, Luta Hamutuk, PNDS-SP no DFAT. Ho partisipante hamutuk 30 pessoas. Durante 
tinan ida ne’e parseiru M&E sira halo avaliasaun tolu konaba PNDS – 1) Aprosimasaun Enkontru 
Avaliasaun Partisipativa (EAP), 2) Komunidade ninia Kontribuisaun no Kolaborasaun entre Lideransa 
Suku, no 3) Autoridade Lokál sira-nia Knaar iha PNDS nia Implementasaun.

Atividade 4.1 : Enkontru Kordenasaun External 

Enkontru Kordenasaun ho DNSA.

PNDS mos estabelese ona Grupo Koordenasaun Tekniku Seitoral (GKTS) no halo enkontru dala 1 
iha tinan 2017. Membru maka Funsionáriu tekniku iha nivel Nasionál husi lina ministerias (Ministériu 
Obras Publiku, Ministériu de Saude, Ministériu Agrikultura, Ministériu de Edukasaun). Ho grupo ida 
ne’e halo vizita konjunta ho seitor sira ba Bobonaro iha Janeiru 2017 no mos enkontru espesial 
ho seitor Bee Mos nian (represenante husi SMASA (13) no DNSA) iha Junhu 2017. PNDS mos 
organiza enkontru kordenasaun ho Diresaun Nasionál Agua no Saneamentu (DNSA) no sira nia 
representante husi 12 Munisipiu no RAEOA iha fulan Junho 2017 hodi diskuti kona- ba kolaborasaun 
iha area operasaun no manutensaun ba sistema bee mos iha area rural.

Atividade 4.2 : Enkontru Kordenasaun Internal
PNDS realiza enkontru koordenasaun nasional dala 2 iha tinan ida ne’e 2017. Enkontru sira ne’e 
partisipa husi Diretora Nasionál, Xefe Unidade, Xefe Departementu, Diretor 12 Munisipiu no RAEOA, 
Asesores, FST no Funsionáriu PNDS Nasionál. Total partisipante hamutuk 120 pessoas.

Enkontru Kordenasaun Nivel Nasional.

2.5 Igualdade Jeneru no Inkluzaun Sosial (JIS) Integradu iha PNDS

Atividade 5.1 : Planu Asaun Anual JIS iha PNDS

Iha 2017, 83% husi atividade Planu Asaun Anual (PAA) Jéneru no Inkluzaun Sosiál (JIS) kompleta 
ka lao hela. Atividade balun inklui:
•	 Sorumutu Planeamentu ho pontu fokal JIS PNDS nian dala rua hodi 1) dezenvolve no 2) reve 

progresu planu asaun annual JIS (PAAJIS)
•	 Sorumutu “Hakbi’it Feto hodi hasa’e rendimentu familia” iha Munisipiu Baucau ho partisipasaun 

husi Diretor Nasionál SEM, Diretora National PNDS no Diretora Rede Feto, Xefe Suku nomos 
EJS. Total partisipa hamutuk ema 120 pesoas.

•	 Mini Estudu Jéneru iha Munisipiu Covalima
•	 Formasaun konaba Dezenvolvimentu Inklusivu–oinsa ita bele envolve ema ho defisiensia iha 

PNDS
•	 Formasaun ho representante feto EJS no pontu fokal JIS PNDS nian konaba “Diskursu Publiku”
•	 Publika livru ida “Istória Susesu Jéneru no Inkluzaun Sosiál iha PNDS”

PNDS nian atividade Programa Retorno Ekonomia Baziku (PREB) hahu inisia iha tinan 2017, PREB 
sai hanesan komponente importante husi PNDS hodi hare liu ba kondisaun / impaktu ekonómiku iha 
Suku. Iha tinan 2017 Governu liu husi orsamentu FDCH oferese treinamentu espesializada iha area 
retornu ekonomia baziku hodi fo kapasitasaun ba kargu xefia ST-PNDS, Diretores PNDS Munisipiu, 
Funsionáriu PNDS no Diretores husi Ministériu Administrasaun Estatál no Ministériu Finansas. 
Treinamentu refere hala’o ba loron lima iha Indonesia iha fulan Agustu 2017 ho total partisipante 
hamutuk ema 27.

2.6 Atividade Adisional 
2.6.1 Programa Returno Ekonomia Baziku (PREB) 

PNDS halo mos atividade tuir mai:
•	 Dezenvolve formatu ba Analisa Fisibilidade Ekonómia ba projeitu tipú walu: irigasaun, uma bainaka, 

kolam ikan, luhan hakiak animal, lutu proteze toos, mini merkadu, uma matak (greenhouse) no 
kantina eskola.

•	 Finaliza analisa fisibilidade ekonómia iha Munisipiú: Liquisa, Aileu, Lautem, Viqueque, Ermera & 
Covalima ho total 47 projeitu.

•	 Dezenvolve esbosu papel estratejia implementasaun PREB no nota konseitual badak
•	 Fo treinamentu Dezenvolvimentu Buka Moris & Empreza (Livelihood & Enterprise Development) 

ba ekipa PNDS Munisipiú Pilótu 6.
•	 Seleksaun ba Suku ne’ebé iha potensial ba implementasaun atividade iha Covalima, Ermera no 

Liquisa.

Treinamentu ba PREB iha Indonesia.                                                     

2.6.2 Uma ba Polisia Ofisial Suku (OPS)
Iha tinan 2017 realiza asina ba akordu entre Ministériu Administrasaun Estatál ho Ministériu Interior 
ho kooperasaun husi Governu Nova Zelandia hodi implementa projeitu piloto Uma ba Ofisial Polisia 
Suku (OPS) hamutuk 14 iha suku, iha 12 Munisipius no RAEOA. PNDS no ekipa tékniku hala’o 
sosializasaun iha 12 Munisipiu inklui RAEOA hodi informa ba autoridades lokais konaba prosesu no 
prosedimentu durante hahu implementasaun uma OPS.

Primeira Pedra ba Projeitu Pilotu Uma OPS iha Suku Seloi Craic, Postu Administrativu Aileu Villa, Munisipiu 
Aileu.  

2.6.3 Fatin Halimar (Playgrounds) 
Iha tinan 2016 realiza asina ba akordu entre Ministériu Administrasaun Estatál ho Ministériu 
Edukasaun ho kooperasaun husi Governu Nova Zelandia hodi implementa projeitu piloto ba fatin 
halimar (playgrounds) iha Pre-Eskolar 150. Tinan ida ne’e ekipa PNDS servisu hamutuk ho enjineiro 
Ministériu Edukasaun hodi finaliza dezenhu no ‘prototype’ ba projeitu ne’e. Ekipa PNDS mos prepara 
ona esbosu matadalan implementasaun ba projeitu.

Prototype Fatin Halimar ba Labarik iha Munisipiu Dili.

2.6.4 Peskiza Husi PNDS 

Chefe Suku Lalawa, Remegio Gomes.

Mini Estudu Jeneru

Atividade Mini Estudu Jeneru ne’e halao iha Munisipiu Covalima, Postu Administrativu Tilomar - 
Suku Lalawa. Atividade ne’e hanesan núdar parte ida atu hare oinsá feto partisipa no benefisiu 
husi PNDS. Ekipa ne’ebé hala’o monitorizasaun hetan katak PNDS programa ne’ebé furak ba 
komunidade iha Suku mak refere, nune’e komunidade, EJS no lideransa lokal sira servisu hamutuk 
ho di’ak, fó kontribuisaun di’ak ba susesu implementasaun iha Suku Lalawa. Programa ne’e fo 
benefísiu ba Komunidade direita, komunidade mak jere no hetan benefísiu hodi atrai maluk feto sira 
nia partisipasaun iha EJS no mós núdar trabalhador. Xefe Suku Lalawa, Remegio Gomes hatete 
katak,  “Ami konselu suku halo supervizaun deit, ita nia inan feton sira mak lidera, 
jere no implementa PNDS”.

Avaliasaun Anual PNDS Nivel Munisipiu 

Iha 2017 PNDS halo atividade Avaliasaun Anual Nivel Munisipiu ho objetivu atu reve forsa no frakesa 
durante implementasaun PNDS iha tinan 2016, no fo valoriasaun ba Ekipa Jestaun Suku ne’ebé 
susesu iha implementasaun programa PNDS. Lisaun positivu ne’ebé hetan husi atividade ne’e bele 
sai hanesan motivasaun ida ba EJS sira atu nune’e bele hadi’ak liu tan jestaun iha implementasaun 
PNDS iha suku iha siklu tuir mai. Atividade ne’e hala’o iha Munisipiu hotu ne’ebé partisipa husi 
Representante Sekretariadu Nasionál PNDS, Administrador Munisipiu, Administrador Postu, Xefe 
Suku, EJS no Programa Apoiu PNDS.

Atividade Avaliasaun Anual Nivel Munisipiu. 

3. Obstaklus no Dezafiu 
Tinan 2017 ba dalaha’at ba implementasaun PNDS. Durante implementasaun atividade ba iha tinan 
ida ne’e iha obstaklu no dezefiu ne’ebé mak infrenta mak hanesan tuir mai ne’e:

•	 Orsamentu subsidiu ba suku la sufisiente atu ezekuta atividade PNDS tuir planu (la iha aloka-
saun orsamentu infraestrura no alokasaun orsamentu operasional 40% deit, tanba Governu la 
kumpri komitmentu tuir dekretu lei no. 3/2016)

•	 Implementasaun Lei Organiku foun, liu liu kona-ba estatus PNDS fo impaktu ba desisaun politika 
implementasaun programa PNDS

•	 Komunidade hare PNDS hanesan ‘projeitu’ duke ‘programa’
•	 Konstrusaun balun la finaliza tuir timeline tamba eleisaun, menus monitorizasaun, impaktu kultur-

al, menus material konstrusaun munisipiu no mudansa klimatika
•	 Suku sira komesa dezmotiva / lakon fiar ba programa tamba orsamentu subsidiu suku la aloka 

ho konsistentemente tuir Dekretu Lei PNDS
•	 Seidauk iha adjustamentu subsidiu ba suku foun sira
•	 Partsipasaun feto iha atividade balun seidauk atinje 40%
•	 Mudansa eskritoriu nasional PNDS halo impaktu ba lalaok administrasaun PNDS rede internet 

no komunikasaun entre ekipa munisipiu no nasional
•	 Mudansa ba prosesu manutensaun kareta no motorizada PNDS Munisipiu nian
•	 Orsamentu Bens de Servisus desentraliza iha Sekretariadu PNDS Nasional, fo mos impaktu ba 

prestasaun servisu munisípiu sira.

4. Konklusaun 
Iha tinan 2017 PNDS kontinua hetan resultadu diak tuir planu implementasaun ne’ebé iha. PNDS 
kontinua finaliza konstrusaun husi Faze I siklu 2 no Faze II siklu 2 ne’ebé implementa iha 240 suku. 
Faze I siklu 2 hamutuk 217 projeitu atinji ona progresu fiziku 95,05% no Faze II siklu 2 hamutuk 143 
projeitu atinji ona progresu fiziku 96,21%. Projeitu ne’e mai husi seitor 5 hanesan (Saúde, Be’e Mos, 
Edukasaun, Agrikultura, Estrada no Ponte).
Tinan ida ne’e mos hanesan tinan ba dala haat ba implementasaun PNDS. Durante tinan haat 
nia laran 442 sukus konstrui ona 1374 projeitu hodi responde ba nesesidade moris loron-loron 
komunidade nian.
Rezultadu xave seluk ne’ebé PNDS atinje ba tinan 2017 maka:
•	 Ezekusaun 100% orsamentu subsidiu operasional ba 149 suku ($400,000)
•	 Fo kapisitasaun ba Funsionáriu 631, feto 205 no mane 666 ho apoiu husi FDCH (ema nain 105), 

no Governu Australia (ema nain 526).
•	 Membru EJS 2549 no komunidade 3117 partisipa iha treinamentu husi Fasilitador PNDS
•	 Resolve 100% husi keixa ne’ebé rejistu (Total kazu 13. 5 iha ligasaun ba politika no prosedimentu, 

5 kona-ba kualidade konstrusaun no 3 tama iha kategoria fraude)
•	 93% husi projeitu PNDS ne’ebé avalia hetan kualidade exelente ka diak tuir avaliasaun tékniku 

(Rezultadu Audit Tekniku 2017)
•	 Halo monitorizasaun ba projeitu 360 iha 240 sukus
•	 Kontinua halo enkontru koordenasaun ho seitor sira no parseiru M&A sira
•	 83% atividade husi Planu Asaun Anual Jéneru no Inkluzaun Sosiál implementa
•	 Kontinua ho treinamentu iha area PREB nian no dezenvolve esbosu papel estratejia 

implementasaun no nota konseitual badak
•	 Hahu implementa projeitu piloto Uma ba Ofisial Polisia Suku hamutuk 14
•	 Finaliza dezenhu ba projeitu fatin halimar (playground) ba pre-eskolar
PNDS kontinua hadia kualidade implementasaun programa hodi bele responde ba nesesidade 
báziku komunidade hodi bele aselera dezenvolvimentu inklusivu iha suku hotu.

5. Anexu 
1) Relátoriu Planu Asaun Anual 2017
2) Lista Projeitu Faze I siklu 2 no Faze II siklu 2 
3) Relátoriu Finansa Suku 2017



Relatório Anual | PNDS |  2017

Pagina 32 HAMUTUK ITA DEZENVOLVE NASAUN

R
el

át
or

or
iu

 P
la

nu
 A

sa
un

 A
nu

al
 P

N
D

S 
20

17



Relatorio Annual | PNDS |  2017

Pagina 33

Relatório Anual | PNDS |  2017

HAMUTUK ITA DEZENVOLVE NASAUN

Lista Projeitu Faze I Siklu 2 no Faze II Siklu 2 



Relatório Anual | PNDS |  2017

Pagina 34 HAMUTUK ITA DEZENVOLVE NASAUN



Relatorio Annual | PNDS |  2017

Pagina 35

Relatório Anual | PNDS |  2017

HAMUTUK ITA DEZENVOLVE NASAUN



Relatório Anual | PNDS |  2017

Pagina 36 HAMUTUK ITA DEZENVOLVE NASAUN



Relatorio Annual | PNDS |  2017

Pagina 37

Relatório Anual | PNDS |  2017

HAMUTUK ITA DEZENVOLVE NASAUN



Relatório Anual | PNDS |  2017

Pagina 38 HAMUTUK ITA DEZENVOLVE NASAUN



Relatorio Annual | PNDS |  2017

Pagina 39

Relatório Anual | PNDS |  2017

HAMUTUK ITA DEZENVOLVE NASAUN

Relátororiu Finansas Suku 2017
1. Relatoriu Finansa PNDS Faze I Siklu 2 - Fundus Operasional, Dezembru 2017 

2. Relatoriu Finansa PNDS Faze I Siklu 2 - Fundus Infraestrutura, Dezembru 2017 

3. Relatoriu Finansas PNDS Faze II Siklu 2 - Fundus Operasional, Dezembru 2017 

4. Relatoriu Finansa PNDS Faze II Siklu 2 - Fundus Infraestrutura, Dezembru 2017 

